ALGUNS PROBLEMAS ESPECIFICOS
DA TRADUCCION DOUTRAS LINGUAS
ROMANICAS O GALEGO

Xavier Rodriguez Baixeras

Como a tdltima vez que tiven a ocasién de participar nunha mesa redon-
da diante de alumnos e profesores, da Escola de Traduccion, sintome obriga-
do a manifestar que non me considero, nin moito menos, un experto, como
tampouco un tedrico, da traduccién, senén simplemente alguén que tenta
verter 4 lingua galega do xeito mais verdadeiro e fermoso posibel un texto
escrito noutra lingua romanica, preferentemente do cataldn e do italiano.
Ademais quero manifestar que foi o catalan a primeira lingua que escoitei na
nenez, por ser fillo de pais cataldns e eu mesmo ter nacido en Catalufia. Asi,
tiven a oportunidade de verter ao cataldn e de publicar a novela Bretafia,
Esmeraldina, de Méndez Ferrin e poetas de diversos poetas galegos da mifia
xeracion. Pero, con todo e iso, tampouco me considero un estudioso desa lin-
gua nin do galego, senén alguén que emprega esta tiltima como medio de
comunicacion e de creacién poética.

Invitaseme agora a contemplar o espifiento tema sobre as dificultades da
transmisién dos textos desas linguas ao galego, facendo fincapé en proble-
mas especificos. Tentarei presentar e resolver algtin, desde o meu punto de
vista. Pero primeiro que nada quero afirmar que grande parte deses proble-
mas se orixinan na propia natureza e situaciéon da nosa lingua. Por conse-
guinte, opino que cémpre distinguir entre dous tipos de problemas, os
sociais e os lingiiisticos, sendo, como dixen, moitos destes tltimos conse-
cuencia dos primeiros.

Por pofier un exemplo: nun texto pertencente as tultimas probas de
Selectividade, e concretamente na proba de Filosofia, aparece o termo nietzs-
cheano “inversién” (inversién de los valores, en cast.), que, por esixencias do
bilingiiismo e nun alarde de imaxinacién, abofé, é traducido ao galego por
“reviravolta” (reviravolta dos valores). O que significa que, en galego, os
valores dan reviravoltas coma os carneiros ou os aviéns en certas probas
acrobéticas. A primeira vista, calquera pensarfa que o que fixo o traductor foi

confundir os niveis de lingua, os rexistros, vertendo, simplemente, por
medio dun termo vulgar o que é unha nocién filoséfica e, por conseguinte,
culta, sen pensar para nada no cémico que fa resultar ese sintagma devolto
ao casteldn: voltereta de los valores. E calquera pensaria que, mediante esta
traslacién, o traductor ou traductora o que pretendia era, por trabucamento,
empregar o termo xenuino galego, o mdis axeitado para a ocasién. Permita-
seme, con todo e iso, declarar que a tal sospeita peca de inxenua. O que oco-
rreu foi algo que non parece, polo de agora, ter remedio: a crenza de que
existen palabras, especialmente cultas, que non tefien cabida no galego por
pertenceren a unha area, a un rexistro superior, e sendo o galego unha lingua
de caracter marcadamente popular, propia de xente mais ben sen educacion
(ou dunha minoria culta, pero, en todo caso, marxinal), o termo “inversién”
pareceria excesivo. “Reviravolta”, e gracias.

Tréatase dun problema basicamente social, pois por fortuna hoxe dispo-
mos xa de diccionarios que dan cabida a toda unha terminoloxia culta. Mais o
prexuizo segue en pé. Nunca falta quen, ao follear un diccionario deses, pen-
se: aqui hai palabra culta de mais, e pouca galega; para iso xa estd o dicciona-
rio da Academia. Todo isto lévanos & idea de que un traductor ao galego
debe desbotar todos eses prexuizos, posuir un concepto mais alto da sta lin-
gua e pensar que, por medio do seu traballo, est4 colaborando na stia norma-
lizacién (e non s6 normativizacién). E a tratar a palabra “inversién” como se
fose algo tan galego como “reviravolta” ou “pinchacarneiro”; pois se o fran-
cés cofiece “inversion”, o italiano “inversione”, o catalan “inversi¢”, o portu-
gués “inversdo” etc., é léxico que os galegos tamén dispofiamos desa voz.

Asi e todo, consonte nos introducimos algo mais nesta area do léxico
topamos con certos problemas que, por veces, tamén son consecuencia da
nosa tradicional carencia de consolidacién do estandar. En xeral, tratase de
semicultismos ou de variantes de evolucién vulgar, admitidas polos diccio-
narios normativos como tales variantes; outras veces, son sinénimos. Certa
vez, quixen traducir a voz italiana “distinte” (balze ditinte) por “nitidas”
(carcavas nitidas), e, no intre pensei que tamén existe “nidias”. ;Nitido ou
nidio?, dubidei. Ainda que “nitida” é a forma culta, e o texto non era precisa-
mente vulgar, tampouco parecia mal a variante “nidia”, polo que, ao ser
ambas normativas, o emprego de calquera das duas era irrelevante, e, asi e
todo, non parecia convincente a exclusiéon dunha. Non é, con todo, un caso
frecuente. Pero cando se trata de sindnimos como ficar/quedar a cousa é ben
outra: ficar € verbo pouco vivo no galego coloquial, que eu saiba, sendo que-
dar mais frecuente. Tamén o cat. cofiece o dobrete restar/quedar, sendo a
primeira forma usada na lingua literaria. Pero nés non sabemos moi ben, as
veces, 0 que facer co noso “ficar”: se rexeitalo por ser vocébulo sospeitoso de
arcaismo ou de lusismo, ou conservalo como reliquia doutros textos anterio-
re, (“fomos ficando s6s”, di Manuel Antonio), ou admitilo con reservas, para
casos moi especiais, ou empregalo indiscriminadamente, como, de feito, o

atopamos en certos traductores nada sospeitosos, por certo, de lusismo. E
algo semellante ocorre con “noticia” e “nova”, e con tantos outros dobretes
que contindan en situacién vacilante. Ainda que penso que, cando se trata de
formas xenuinamente galegas, o traductor debe empregalas sen caracter
excluinte, tendo en conta, claro é, o seu contexto, o seu rexistro e, sempre, O
seu efecto fénico. A riqueza no vocabulario, lonxe de atentar contra a norma-
lizacién da lingua, contribie ao seu asentamento e, sobre todo, 4 non marxi-
nacion de formas que, en caso contrario, corren perigo de esquecemento. Asi,
se traducimos o cat. “Ilit” exclusivamente por “leito” estamos omitindo unha
voz tan nosa como “cama”, e se traducimos “me’n vaig al 1lit” por “vou ou
marcho para a cama”, estamos esquecendo unha frase tan nosa tamén como
“voume deitar”. E, por tanto, tarefa primordial do traductor o emprego da
variante mdis axeitada en cada caso. Pero para iso, creo eu, non parecen exis-
tir receitas maxicas.

Outro fenémeno polo que, ao traducir doutras linguas, apreciamos a
situacién, ainda algo precaria da nosa, ou, en todo caso, de dificil adaptacion
a textos de carécter culto, é o das exclamacidns, asi como tamén o de grande
cantidade de modismos. Canto as primeiras, 4s veces parecen faltar, ou non
estar ben codificadas ou asentadas. Por exemplo, moitas veces parece forza-
da a forma “meu Deus “, que presenta resonancias arcaicas. E o que en caste-
lan é “de tal palo tal astilla”, o cat. tradticeo por “els plats s’assemblen a les
olles” e tamén si “el pare és music el fill és ballador”, modismos perfecta-
mente asimildbeis por unha lingua burguesa. Pero, ;como asimilar o galego
“fillo de porco, marran seguro”? Menos mal que dispofiemos de “tal o pai tal
o fillo”, se cadra sinxelo de mais. Sen embargo, o traductor ao galego ten que
facer as veces tamén de investigador. Os diccionarios normativos non pro-
porcionan, sobre todo neste campo dos modismos, abundantes posibilidades,
de maneira que, para lograr unha traduccién de calidade, debemos consultar
outros diccionarios especializados, ou ben recorrer a textos clasicos, cando
non parar mentes na fala popular, tratando, claro é, de respectar o rexistro.
Non parece correcto traducir “el marques la va engegar a tomar vent” por “o
marqués mandouna a munxi-las galifias”, “a capa-lo grilo”, a “murar”, a
“cazar biosbardos”, a “rafiala”, para non falarmos de certas expresiéns gro-
seiras que de cotio se empregan na TV galega e que o tinico que demostran é
a incompetencia do traductor ou traductora. E xa que falamos de carencias, é
curioso constatar a de certas onomatopeas. ;Como traducir o “buc buc” que
fai un can nun conto de Dino Buzzati? ;E “guau guau” como os galegos
escoitamos ao can? En portugués non existe tal onomatopea. ;Ou escoitare-
mos “ham, ham”, coma os romenos? jE o canto do galo? ;Escoitaremos
“chicchiricchi” coma os italianos, ou “cocoric6” coma os franceses? ;Ou
“cucuriglt”, coma os romenos? De feito, os galegos medievais seica escoita-
ban “cocorocd”, tal como esta documentado. Pero, ;e agora? Os portugueses
escoitan “quiqueriqui”...

Tense dito mais dunha vez que a traduccién entre ddas linguas roman-
ces non ofrece tantas dificultades como a que se efecttia a partir doutras lin-
guas. Eu sospeito que, no que respecta as primeiras, as romances, a dificul-
tade é de signo distinto, doutro teor, e que radica, precisamente, na
similitude entre ambas. En principio, seria, coma tal, o portugués a lingua
desde a cal a version resultaria mais comoda. Pero se, por exemplo, lemos as
versiéns castelds que o noso Valle Inclan fixo de Ega de Queiroz, podemos
apreciar dous fenémenos: que verter do portugués non é tan doado e que
non é privativo dos grandes escritores seren grandes traductores. Como
escribe Octavio Paz a prop6sito dos textos poéticos, ‘los poetas casi siempre
usan el poema ajeno como un punto de partida para escribir su poema’.
Pero volvendo ao catalan e mais ao italiano, eu dirfa que estas linguas pre-
sentan un grao de precisién moi alto, e que autores como Pavese, Buzzati,
Manzoni ou Pere Calders supofien sempre un reto para un traductor que,
como o galego, é dono dunha lingua mais ben confusa, como o ¢ a stia natu-
reza, a sta historia, o seu xorne.

Disque tamén o cofiecemento da lingua orixinal non é tan necesario
como o da lingua & que se traduce. Creo, con todo, que un bo traductor con-
vén que estea familiarizado non s6 coa lingua orixinal, senén tamén coa cul-
tura do pafs 4 que esa lingua pertence. En todo caso, non é posibel xenerali-
zar, pois non tédolos escritores esixen os mesmos cofiecementos lingtiisticos.
Non ¢ igual ler a Buzzati que a C. Emilio Gadda. Pero cando o traductor sos-
peita que unha pasaxe dun texto esixe un esclarecemento e goza da oportuni-
dade de aconsellarse co autor, mdis dunha vez, perante a resposta deste, ten
recibido unha sorpresa. Cando certa vez lle preguntei a unha poeta catalana
cal era o significado exacto da sta locucién “a tomb de cel”, respondeume:
“0 ceo experimenta un cambio de direccién” (fa un tomb): pero o cambio &,
ademais, axeitado, porque en cat. “venir a tomb” significa “vir a propésito”.
Certamente, ainda cofiecendo o significado das locuciéns, non era doado adi-
viflar a intencién da autora. Ende ben, menos doado ainda foi trasladar todo
iso ao galego. A lingua orixinal, pois, xoga s veces con conceptos que son
mesmamente intraducibeis. Outras veces, preséntannos palabras que, por
tratarse de linguas préximas, e dado o significado da frase, aparecen como
“falsos amigos”, como cando Pirandello, nunha anotacién escribe: “con
orgasmo d’atroce e quasi feroce commozione”, isto ¢, con ansiedade, que,
doutro xeito, seria atrevemento de mais.

Pero tamén a lingua & que se traduce esixe o seu uso correcto, e é aqui
onde o traductor se converte nun normativizador, sexa cal for o rexistro que
esta a empregar, sexa cal for o medio de comunicacién no que usa a sda pro-
pia lingua. Velaqui alguns requisitos basicos:

—Uso apropiado do substantivo ou adxectivo no contexto: o it. “cam-
pagna” non pode ser traducido por “agro” ou “eido” se non fai referencia
expresa a terra cultivada.

O adxectivo cat. “ombrivol” non se pode traducir por “sombrizo” se
non cualifica a un terreo. Do contrario, é “sombrio”.

—Os cultismos deben manterse. Agora é posibel por mor da sta incor-
poracién ao diccionario.

—Omision dos posesivos: cat. “va foradar el seu barret”: gal. “furoulle o
sombreiro”.

—Uso correcto da forma enclitica do pronome persoal. Este fenémeno é
importante, e non s6 desde o punto de vista gramatical. Por sorte dispomos
xa de gramadticas que afrontan este problema de maneira cientifica. InflGe
decisivamente no ritmo da frase.

—Moitos verbos, a diferencia de nas outras linguas, non cofiecen en
galego a forma pronominal: cat. “s’h clavat una espina”: gal. “cravou unha
espifia”.

—E moi galega a repeticién anaférica por medio do pronome persoal
obxecto indirecto. It. “venivo per dire una parolina a Tonio”: gal. “vifia para
dicirlle (ou lle dicir) unha palabrifia a Tofio”.

—Unha das diferencias mais caracteristicas entre o galego e o portugués
e as outras linguas romanicas é a ausencia dos tempos compostos, con algu-
nha excepcién. Esta ausencia é, por veces, problematica. Por exemplo, en
Manzoni: “quando io avrd durata 'eroica fatica di trascrever questa storia ¢si
trovera poi chi duri la fatica de leggerla...?” Non parece posibel en galego
“cando eu soporte a fatiga”, acciéon simultanea, e non é posibel o que en cas-
telan seria: “cuando yo haya soportado la fatiga de...” Cémpre, por tanto,
unha transformacion.

—F absolutamente galega a resposta a unha pregunta usando unica-
mente a forma verbal. Un exemplo, onde o cat. usa o pronome “hi” (coinci-
dente as veces co it. “ci” ou “vi”): “—;Que t'han presentat als veins? -M'hi
han presentat”: gal. “—;Presentaronche aos vecifios? —Presentaron”.

—Coémpre procurar a riqueza dos adverbios para evitar a repeticién. E o
mesmo cabe dicir das conxunciéns. Penso principalmente nas adversativas e
concesivas.

—Transcricién de modismos. It. “voler raddirizzar le gambe ai cani”,
cast. “pedir peras al olmo”, gal. “pedirlle landras ao castifieiro”, “Pedi-lo
demo e a afia”. Ou tamén: it. “darla a gambe”, cast. “salir por pies”, cat.
“cames ajudeume”, gal. “chamar aos pés compafieiros”.

—A lingua italiana soe empregar con moita frecuencia palabras como-
din e numerosas exclamacions: ma, perdio, scusa, via, ma che, sfido, ecco,
gia, per carita, Dio mio... Non resulta doado atopar &s veces a versién galega
correspondente.

—En determinados contextos non resulta inconveniente procurar unha
frase de estructura coloquial, no canto da mais literal: it. “altro que se mi ave-
va visto!”, gal. “jclaro que me vira!”, pero tamén: “je (logo) non me ia ver!”.
Outro exemplo: it. “sensa fissa dimora; perd una dimora l'aveva”, gal. “pero

unha morada, tifiaa”; mais tamén: “pero ter tifia unha morada”. E aqui apro-
veito para sinalar que coido moi necesaria a lectura e analise dos grandes
prosistas galegos (grandes, algtins, especialmente no que repecta a lingua)
como Garcia Ferreiro, Cotarelo Valledor, Otero Pedraio, Garcia Barros, etc.

—Deixei para o final o que, para min, reviste importancia capital: o nivel
fonico. Creo que, neste aspecto, o catalan presenta unha maior dificultade en
xeral, pola stia condicién de lingua oxitona, isto é, chea de palabras agudas e
monosilabicas. Con todo, non existe lingua —e moito menos estilo- que poida
ser trasladado sen moita dificuldade. E en calquera momento ese estilo esixe
ser violentado para que chegue harménico e con ritmo aos ouvidos do lector.
Este pide fidelidade, pero tamén prosodia, e o bo traductor é para min o que
€ capaz de conxugar dmbolos elementos. A frase de Manzoni “sembraba un
atroce scherzo” non pode ser traducida por “parecia unha atroz broma”,
sen6n por “unha broma atroz”, pese a non sermos fieis. Creo que non é tan
importante traizoar minimamente o significado como traizoar a musica, que
¢ inaliendbel da personalidade do autor.

